
Հավելված 
Հայաստանի Հանրապետության ներքին գործերի նախարարի 
[bookmark: _GoBack]         2026 թվականի  մայիսի     «25»-ի  N   3858-Ա հրամանի

   ԾՐԱԳԻՐ
Հայաստանի Հանրապետության ներքին գործերի նախարարության աղետների  և արտակարգ այլ իրավիճակների կառավարման վարչության ռեեստրի բաժնի 
փորձագետի կողմից իրականացվող աշխատանքների
 
  1․ Ներգրավման դեպքը և հիմնավորումները․
[bookmark: _Hlk166247125]Հայաստանի Հանրապետության ներքին գործերի նախարարության աղետների և արտակարգ այլ իրավիճակների կառավարման վարչության ռեեստրի բաժնի աշխատանքների ծավալների կտրուկ ավելացմամբ պայմանավորված անհրաժեշտ է ներգրավել պայմանագրային հիմունքներով համապատասխան փորձագետ:
  2. Փորձագետին ներկայացվող պահանջները․
1. բարձրագույն կրթություն.
1.   հայերենի իմացություն․
1.  աշխատանքային ստաժ չի պահանջվում․
1. համապատասխան ոլորտի իրավական ակտերի իմացություն և անհրաժեշտ տեղեկատվության տիրապետում․
1.   համակարգչով և ժամանակակից այլ տեխնիկական միջոցներով աշխատելու ունակություն:
  3. Աշխատանքների իրականացման ժամանակահատվածը․
	    Փորձագետը ներգրավվում է մինչև վեց ամիս ժամկետով։

   4. Աշխատանքների ակնկալվող արդյունքը․
1. մասնակցում է արտադրական վտանգավոր օբյեկտների (այսուհետ՝ ԱՎՕ) ռեեստրի վարման աշխատանքներին․
2. իրականացնում է օրենքով սահմանված կարգով ԱՎՕ-ների ռեեստրի վերլուծման, դրա հիման վրա ամփոփ տեղեկատվության կազմման և պետական մարմիններին տեղեկատվության փոխանցման աշխատանքներ.
3. իրականացնում է Հայաստանի Հանրապետության օրենսդրությամբ սահմանված կարգով տեխնածին վթարների, մահացու և ծանր ելքով արտադրական դժբախտ դեպքերի վերաբերյալ տեղեկատվության ստացման, հաշվառման և ամփոփման աշխատանքներ.
4. մասնակցում է տեխնիկական անվտանգության փորձաքննություն իրականացնող հավատարմագրված անձանց հաշվառման աշխատանքներին․
5. իրականացնում է արտադրական վտանգավոր օբյեկտ շահագործող անձանց և կազմակերպություններին արտադրական վտանգավոր օբյեկտների ռեեստրում գրանցման վկայականի և ներդիրի տրամադրման աշխատանքներ․
6. մասնակցում է Հայաստանի Հանրապետության պետական կառավարման և տեղական ինքնակառավարման մարմիններին, կազմակերպություններին, քաղաքացիներին տեխնիկական անվտանգությանն առնչվող հարցերով տեղեկատվությամբ ապահովման աշխատանքներին, այդ թվում՝ զանգվածային լրատվության միջոցներով․
7. մասնակցում է տեխնիկական անվտանգության բնագավառում միջազգային կազմակերպությունների, պետական կառավարման այլ մարմինների, տնտեսավարող սուբյեկտների, արհեստակցական միությունների ընտրովի մարմինների հետ համագործակցության գործընթացներին․
8. մասնակցում է աշխատանքային օրենսդրությանը համապատասխան՝ աշխատանքների անվտանգության գծով տեսչական և վերահսկողական գործառույթներով օժտված պետական մարմինների կամ այլ կառույցների հետ համագործակցության գործընթացներին։
5․ Հաշվետվությունների ներկայացման և դրանց գնահատման արդյունքների    ամփոփիչ ժամկետները․
1) Փորձագետի կողմից կատարված աշխատանքների վերաբերյալ հաշվետվությունը ներկայացվում է եռամսյակային կտրվածքով՝ մինչև եռամսյակին հաջորդող ամսվա 5-ը։
2) կատարված աշխատանքի արդյունքը գնահատվում է բավարար, լավ կամ  գերազանց: 
 6․ Աշխատանքների գնահատման չափանիշները․
1. արտադրական վտանգավոր օբյեկտների (այսուհետ՝ ԱՎՕ) ռեեստրի վարման,  տեխնիկական անվտանգության փորձաքննություն իրականացնող հավատարմագրված անձանց հաշվառման աշխատանքներին մասնակցություն․
2. օրենքով սահմանված կարգով ԱՎՕ-ների ռեեստրի վերլուծման, դրա հիման վրա ամփոփ տեղեկատվության կազմման և պետական մարմիններին տեղեկատվության փոխանցման աշխատանքների, Հայաստանի Հանրապետության օրենսդրությամբ սահմանված կարգով տեխնածին վթարների, մահացու և ծանր ելքով արտադրական դժբախտ դեպքերի վերաբերյալ տեղեկատվության ստացման, հաշվառման և ամփոփման աշխատանքների իրականացում.
3. արտադրական վտանգավոր օբյեկտ շահագործող անձանց և կազմակերպություններին արտադրական վտանգավոր օբյեկտների ռեեստրում գրանցման վկայականի և ներդիրի տրամադրման աշխատանքների իրականացում․
4. Հայաստանի Հանրապետության պետական կառավարման և տեղական ինքնակառավարման մարմիններին, կազմակերպություններին, քաղաքացիներին տեխնիկական անվտանգությանն առնչվող հարցերով տեղեկատվությամբ ապահովման աշխատանքներին մասնակցություն, այդ թվում՝ զանգվածային լրատվության միջոցներով․
5. տեխնիկական անվտանգության բնագավառում միջազգային կազմակերպությունների, պետական կառավարման այլ մարմինների, տնտեսավարող սուբյեկտների, արհեստակցական միությունների ընտրովի մարմինների հետ համագործակցության գործընթացներին․ ինչպես նաև  աշխատանքային օրենսդրությանը համապատասխան՝ աշխատանքների անվտանգության գծով տեսչական և վերահսկողական գործառույթներով օժտված պետական մարմինների կամ այլ կառույցների հետ համագործակցության գործընթացներին մասնակցություն։


